
XUNTA CONSELLERIA
DE GALICIA | °™*

RESOLUCION da Direccién Territorial da Coruiia da Conselleria do Mar, pola que se convoca o
proceso selectivo para o outorgamento da modalidade de solénidos ao abeiro do plan de
xestion para o recurso especifico solénidos, modalidade a mergullo en apnea e con
subministro de aire dende a superficie, da Confraria de pescadores de Noia

ANTECEDENTES

1. A Orde do 19 de decembro de 2024 aprobou os plans de xestidn para recursos especificos e
algas en Galicia para o trienio 2025-2027. (DOG Num. 251, de 31.12.2024).

De conformidade co expediente de aprobacién do plan de xestién conxunto para o recurso
especifico solénidos (PE410A 2024/29-1), modalidade a mergullo en apnea e con subministro
de aire dende a superficie, da Confraria de Pescadores de Noia (en adiante a entidade)
estableceuse un nimero maximo de oito (8) embarcacidons con dezaseis (16) persoas
mergulladoras habilitadas con dereito a cota para o trienio 2025-2027 e un nimero maximo
de duas (2) habilitaciéons/embarcacion.

Na actualidade o numero de embarcacidns con solénidos no permiso de explotacion
autorizadas para participar no plan é de sete (7) embarcacién e catorce (14) persoas
mergulladoras con dereito a cota.

2. O 20.11.2025 este departamento territorial comunicou a proposta & Confraria de
pescadores de Noia para proceder & convocatoria dun proceso selectivo para o
outorgamento da modalidade de solénidos a unha (1) embarcaciéns con duas (2) cotas para
persoas mergulladoras.

Nesta comunicacién outorgabaselles un prazo de tres (3) dias para que presentasen as
observaciéns que considerasen oportunas e que de non recibir resposta no prazo sinalado
entenderiase como positiva a proposta realizada por este departamento territorial. O
20.11.2025 a entidade responde amosando a sua conformidade coa proposta deste
departamento territorial.

CONSIDERACIONS LEGAIS E TECNICAS

1. A Lei 11/2008, do 3 de decembro, de pesca de Galicia, modificada pola Lei 6/2009, do 11 de
decembro, entre outros requisitos, establece no artigo 42.1:

A explotacion das distintas especies de recursos especificos realizarase por modalidades. Esta requirira
estar en posesion das correspondentes habilitacions previstas no artigo 39° desta lei e participar nun
plan de xestion.

No caso de que para a extraccion de recursos especificos se empreguen técnicas de mergullo, sera
necesario que os mergulladores e as mergulladoras estean en posesion da titulacion axeitada aos medios
empregados.

2. O artigo 4° do Decreto 425/1993, do 17 de decembro, polo que se refunde a normativa
vixente sobre o permiso de explotacidn para exercer a actividade pesqueira e marisqueira,
entre outros requisitos, establece:

O permiso de explotacién non podera ser outorgado, revalidado nin transmitido a aquelas persoas fisicas
ou xuridicas que tefian sancion firme en via administrativa en materia de proteccion de recursos marifios,
pendente de pagamento.

3. O Decreto 15/2011, do 28 de xaneiro, polo que se regulan as artes, aparellos, utiles,
equipamentos e técnicas permitidas para a extraccidon profesional dos recursos marifios
vivos en augas da competencia da Comunidade Auténoma de Galicia, establece que:

- En ningun caso, poderan exercer actividades de pesca as embarcacidons que non
dispofian de medios mecdnicos de propulsién (artigo 6.6).

- As embarcaciéns que poden optar a incorporar no seu permiso de explotacion a
modalidade de solénidos deberan ter menos de 10 TRB ou menos de 10 GT (artigo 162).

4. A Orde do 30 de decembro de 2015 pola que se regula a explotacién dos recursos
especificos no dmbito da comunidade Auténoma de Galicia, na secciéon 1% artigo 25.2
determina que:

Ser armador/a dunha embarcacion que tefia algunha modalidade de recursos especificos no seu permiso
de explotacion é incompatible con ser titular dun permiso de explotacion a pé para recursos especificos.
As persoas titulares dun permiso de explotacion a pé para recursos especificos poderan presentarse ao
proceso selectivo para obter as modalidades desde embarcacion para este tipo de recursos, pero
renunciaran ao dito permiso no momento da obtencion dalgunha delas.

5. A Orde do 30 de decembro de 2015 indicada anteriormente, determina nos seus artigos 26
a 30 o procedemento para a obtenciéon da modalidade de recursos especificos no permiso de
explotacion da embarcacion.

6. Todas as solicitudes que cumpran os requisitos sinalados nesta resolucién seran valoradas
de acordo co baremo aprobado pola Resolucién do 4 maio de 2016, da Direccion Xeral de
Desenvolvemento Pesqueiro, pola que se aproba o baremo para acceder as modalidades de
recursos especificos no permiso de explotacidon das embarcacions, asi como para elaborar as
listas e actualizar os méritos para o incremento do nimero de cotas de captura para as
embarcaciéns incluidas nun plan de xestion de recursos especificos, modificada pola
Resolucién do 18 de maio de 2020 da Direccion Xeral de Desenvolvemento Pesqueiro.

As actividades formativas (cursos, seminarios, xornadas ou asimilados) que se teran en conta
para o baremo de acceso as modalidades de recursos especificos no permiso de explotacién
das embarcaciéns serd o Catdlogo de actividades formativas recofiecidas dispoiible na paxina
web http://www.mar.xunta.gal (ultima actualizacién realizada mediante Resolucion ditada
pola Direccién Xeral de Desenvolvemento Pesqueiro o 06.05.2025).

7. De acordo co disposto na Resolucion do 18 de maio de 2020 da Direccidon Xeral de
Desenvolvemento Pesqueiro pola que se modifica a Resolucion de 4 de maio de 2016 pola

que se aproba o baremo, o outorgamento da modalidade de recursos especificos realizarase
entre persoas armadoras solicitantes asociadas 4 entidade titular do plan de xestién e, no
caso dun plan de xestién conxunto, estarase ao disposto no plan aprobado en canto a
distribucion de prazas entre entidades, de ser o caso.

8. Este departamento territorial é o 6rgano competente para o outorgamento da
modalidade de recursos especificos no permiso de explotacion das embarcacions de
conformidade co establecido no artigo 52 da Orde do 30 de decembro de 2015, pola que se
regula a explotacion dos recursos especificos no ambito da Comunidade Auténoma de
Galicia.

De acordo con todo o anterior, RESOLVO

Convocar o proceso selectivo para o outorgamento da modalidade de SOLENIDOS a unha (1)
embarcacién con duas (2) cotas de captura para persoas mergulladoras para o exercicio da
actividade extractiva no ambito do plan de xestién de solénidos da confraria de pescadores
de Noia con suxeicién as bases da convocatoria recollidas no anexo A.

Contra esta resolucion, que non pon fin a via administrativa, poderase interpofer recurso de
alzada ante a Conselleira do Mar no prazo dun (1) mes, que se contara a partir do dia
seguinte ao da notificacién desta resolucién, de acordo co establecido nos artigos 121e 122 e
seguintes da Lei 39/2015 do 1 de outubro, do Procedemento Administrativo Comun das
Administracions Publicas (BOE num. 236, do 2 de outubro de 2015).

Esta resolucion notificaselle & confraria de pescadores de Noia, como entidade titular do
plan de xestion, consonte ao artigo 40 e seguintes da Lei 39/2015, de 1 de outubro.

A directora territorial

P.A. (Resolucion do 13 de maio de 2024)

O xefe do Servizo de Desenvolvemento Pesqueiro
Miguel Gémez Losada

(asinado dixitalmente)

ANEXO A
Bases da convocatoria
1. Normas xerais

11. O obxecto do proceso selectivo sera o outorgamento da modalidade de solénidos a
unha (1) embarcaciéons con duas (2) cotas de captura para persoas mergulladoras para o
exercicio da actividade extractiva no ambito do plan de xestion de solénidos da confraria de
pescadores de Noia.

1.2. Requisitos das embarcacions

Para a obtencion da modalidade de recursos especificos no permiso de explotacion da
embarcacién, consonte ao artigo 25 da Orde do 30 de decembro de 2015, pola que se regula a
explotacion dos recursos especificos no ambito da Comunidade Auténoma de Galicia, debera
cumprirse 0s seguintes requisitos:

a) Ter menos de cinco artes ou modalidades no seu permiso de explotacion da
embarcacién. No caso de ter cinco, debera xustificarse a renuncia a unha delas unha vez
seleccionada a embarcacién.

b) Ter menos de 10 TRB ou 10 GT para solénidos

c) Dispofier de medios mecanicos de propulsion
d) Que as persoas tripulantes estean en posesién dos certificados profesionais
correspondentes.

Ademais, ser armador/a dunha embarcacion que tefia algunha modalidade de recursos
especificos no seu permiso de explotacién é incompatible con ser titular dun permiso de
explotacion a pé para recursos especificos. As persoas titulares dun permiso de explotacion a
pé para recursos especificos poderan presentarse ao proceso selectivo para obter a
modalidade desde embarcacion para este tipo de recursos, pero renunciaran ao dito permiso
no momento da obtencién dalgunha delas.

De acordo con disposto na Resolucion do 18 de maio de 2020 da Direccién Xeral de
Desenvolvemento Pesqueiro pola que se modifica a Resoluciéon de 4 de maio de 2016 pola que
se aproba o baremo, o outorgamento da modalidade de recursos especificos realizarase entre
persoas armadoras solicitantes asociadas a entidade titular do plan de xestidn.

No caso de que a embarcacion sexa explotada por una sociedade civil ou mercantil, ou
conxuntamente por varios/as armadores/as, sé poderan acreditarse os méritos dunha persoa,
que sera a mesma para todos os apartados do baremo.

1.3.  Solicitudes, documentacion, prazo e lugar de presentacion

A Lei 4/2019 do 17 de xullo, de administracion dixital de Galicia (DOG num. 141, do 26 de xullo
de 2019) no seu artigo 10° 1.a) establece que os traballadores auténomos e as traballadoras
auténomas, para os tramites e as actuacions que realicen no exercicio da sua actividade
profesional, no ambito do sector publico autonémico, estaran obrigados a relacionarse a
través dos medios electrénicos para a realizacion de calquera tramite dun procedemento
administrativo, ademais do indicado no artigo 14.2 da Lei 39/2015, do 1 de outubro, do

procedemento administrativo comun das administracions publicas.

Deste xeito, as solicitudes e a documentacion acreditativa, deberan presentarse unicamente
por via electronica e dirixiranse 6 Departamento Territorial da Coruiia da Conselleria do Mar,
empregando o formulario normalizado dispofiible na sede electrénica da Xunta de Galicia
(https://sede.xunta.es) mediante o procedemento PE401L.

O prazo para a presentacién das solicitudes serd de quince (15) dias habiles, contados desde o
dia seguinte ao da publicacion desta convocatoria no taboleiro de anuncios deste
departamento territorial e na paxina web http://www.mar.xunta.gal.

Esta convocatoria tamén estard exposta, con caracter informativo, no taboleiro de anuncios da
confraria de pescadores de Noia.

A falsidade dos datos esenciais para a seleccion das persoas aspirantes dard lugar & sua
exclusién automatica do proceso selectivo.

A solicitude, asinada polo/s titular/es do permiso de explotacién, deberd vir acompafiada da
seguinte documentacion:

1.31 Documentacion minima para a admision da solicitude:

a) Para acreditar a personalidade na presentacion da solicitude:
a1 No caso dunha persoa fisica, DNI ou NIE da persoa solicitante, en caso de non

autorizar a Conselleria do Mar para a obtencion desta informacién.

a.2.) No caso de cotitularidade, copia do DNI ou NIE do resto das persoas fisicas
titulares do permiso de explotacién da embarcacion, agas no suposto de autorizacién
expresa & Conselleria do Mar para obter esta informacion. A autorizacién expresa para a
consulta destes datos realizarase empregando o anexo IX da Orde do 30 de decembro
de 2015.

a.3) No caso dunha persoa xuridica, NIF da entidade e DNI ou NIE da persoa
representante en caso de non autorizar & Conselleria do Mar para obter esta
informacion. No caso dunha persoa xuridica, a persoa representante deberd acreditar a
representacion con que actua.

No caso de ser titular do Permiso de explotacién por cesion, deberan tamén dar a sua

conformidade a/s persoa/s propietaria/s da embarcacién e acreditar a personalidade seguindo
0s puntos anteriores.

b) Xustificante de ter aboado o pagamento da taxa correspondente. Non serd
necesario presentar este documento se o pago da taxa se realizou de forma telemdtica.

1.3.2 Outra documentacion:

a) Folla de asento electronica da embarcacion actualizada a data da convocatoria ou
copia dixitalizada do documento orixinal.

b) Documentacion acreditativa de cada un dos aspectos que se van a valorar de
acordo co baremo aprobado pola Resolucién do 4 de maio de 2016, da Direccion Xeral de
Desenvolvemento Pesqueiro. Asi,

b.1) Experiencia profesional no sector da persoa armadora da embarcacidn:

i) Indicar no seu caso, se o armador foi titular dun permiso de explotacién a pé
para recursos especificos nos 2 anos anteriores & data da convocatoria.

A informacion relativa a esta epigrafe serd a que conste en poder da Conselleria do Mar.

ii) No caso de que a persoa solicitante, titular do permiso de explotacion da
embarcacidn, estivese enrolada como mergullador/a nunha embarcacion incluida nun
plan de xestidon para o recurso especifico solénidos nos 2 anos anteriores a data da
convocatoria, deberd presentar unha certificacion da capitania maritima dos enroles da
persoa solicitante nos dous anos anteriores @ data da convocatoria.

b.2) Habitualidade da actividade pesqueira da embarcacion.

i) Vendas na lonxa ou centro de venda autorizado da embarcacién

Para a valoracién deste epigrafe, a persoa solicitante, deberd presentar certificacion da
capitania maritima que recolla os seguintes aspectos:

- despachos da embarcacién nos dous anos anteriores & data da convocatoria.

- tripulacion enrolada na embarcacién con nome e apelidos e periodos de
embarque nos dous anos anteriores a data da convocatoria.

A informacion relativa as vendas en lonxa ou centros de venda autorizado sera a que
conste en poder da Conselleria do Mar.

i) Periodo da actividade da embarcacion (rexistro da actividade pesqueira)

A informacidn respecto ao rexistro da actividade pesqueira serd a que conste en poder
da Conselleria do Mar.

b.3) Antiglidade da embarcacién nun porto base incluido no dmbito territorial das
entidade titulares do plan de xestidn.

A informacion respecto a este epigrafe sera a que conste en poder da Conselleria do
Mar.

b.4) Numero de artes ou modalidades incluidas no permiso de explotacién da
embarcacion na data da convocatoria.

A informacion respecto a este epigrafe sera a que conste en poder da Conselleria do
Mar.

b.5) Formacién da persoa armadora da embarcacion

i) Actividades de formacion: documentacion acreditativa das actividades
formativas recofiecidas como mérito para acceder as modalidades de recursos

especificos e que figuran inscritas no catdlogo de actividades aprobado pola Resolucion
da Direccién Xeral de Desenvolvemento Pesqueiro (dispofiible na pdaxina web
(http://www.mar.xunta.gal) na data da convocatoria. Unicamente se valorardn as
actividades formativas finalizadas na data de publicacién da convocatoria.

Non se computardn aqueles cursos ou titulos profesionais necesarios para o exercicio
da actividade: marifieiro-pescador, formacion bdsica, certificado de mariscador/a,
certificado de percebeiro/a, certificado para a extraccion de recursos especificos con
técnicas de mergullo.

i) Titulacion académica: documentacién que acredite estar en posesiéon da
titulacion académica correspondente. S6 se valorara a titulacién académica superior.

Ademais, engadirase 1 punto mais a valoracion obtida na titulaciéon académica cando a
persoa solicitante posia algunha titulacién profesional regulada de acuicultura ou
ndutico-pesqueira, asi como formacién non regulada, de Patrén de pesca local, Patrén
costeiro polivalente e Capitan de pesca.

b.6) Ter persoas enroladas do xénero feminino: certificacién da capitania maritima
na data de presentacion de solicitudes cos despachos da embarcacién e a tripulacion
enrolada nela nos dous anos anteriores a data da convocatoria.

c) Documentacidon que acredite o nUimero maximo de tripulantes autorizados
de acordo coas caracteristicas da embarcacion.

1.4. Emenda da solicitude

O departamento territorial, como o6rgano responsable da tramitacion e resolucién das
solicitudes, comprobard que estas relnen os requisitos establecidos. De non ser asi,
requiriraselle a persoa interesada, para que nun prazo de dez (10) dias habiles a emende, con
indicacion de que se asi non o fixese se lle terd por desistida da sua peticidn logo de resolucién
expresa.

A notificaciéon das emendas das solicitudes realizarase de conformidade co establecido nos
artigos 42, 43 e 45 da Lei 39/2015, do 1 de outubro, mediante publicacién no taboleiro de
anuncios do departamento territorial e na paxina web http://www.mar.xunta.gal, e producira
os mesmos efectos que a notificacion individualizada.

Esta publicacién tamén se realizard, con caracter informativo, nos taboleiros de anuncios das
entidades participantes no plan de xestién.

A documentacion requirida para a emenda da solicitude deberd ser presentada por calquera
dos medios establecidos no artigo 16 da Lei 39/2015, do 1 de outubro.

2. Proceso selectivo. Relacion provisional e definitiva

21. O departamento territorial procederd & baremacién das solicitudes e publicara, no
taboleiro de anuncios do departamento territorial e na paxina web http://www.mar.xunta.gal,
unha relacion provisional indicando a puntuaciéon acadada por cada unha das embarcacions
aspirantes e persoas armadoras. Asi mesmo, nesta relacién recolleranse as embarcacions e
persoas excluidas do proceso e as causas de dita exclusion.

A resolucion tamén se expord, con caracter informativo, nos taboleiros de anuncios das
entidades participantes no plan de xestidn.

O feito de figurar na relacidn de persoas e embarcaciéons admitidas non prexulga que se lle
recofieza a persoa interesada ou embarcacion a posesién dos requisitos esixidos no
procedemento regulado nesta seccién. Cando da documentacién que deba presentarse no caso
de ser seleccionada, se desprenda que non posua alguns dos requisitos, a persoa interesada
decaera de todos os dereitos que podan derivar da sua participacién no procedemento.

Contra a relacion provisional de puntuacions, as persoas interesadas poderan presentar ante o
departamento territorial cantas alegacidns consideren oportunas no prazo maximo de quince
(15) dias habiles, contados desde o dia seguinte ao da sua publicacién no taboleiro de anuncios
do departamento territorial e na paxina web http://www.mar.xunta.gal.

As embarcaciéns e persoas excluidas poderan presentar contra esta resolucion, que non pon
fin & via administrativa, un recurso de alzada ante o Conselleiro do Mar no prazo dun (1) mes
contado a partir do dia seguinte ao da publicacion desta resolucion, de acordo co establecido
nos artigos 30, 121 e 122 da Lei 39/2015 de 1 de outubro, do Procedemento Administrativo
Comun das Administracions Publicas.

2.2. Unha vez finalizado o prazo de presentacion de alegaciéns e analizadas estas, o
departamento territorial ditara a resolucion coa relacién definitiva das embarcacions
seleccionadas e persoas armadoras, asi como das non seleccionadas. A relacion definitiva das
embarcaciéns seleccionadas e persoas armadoras realizarase con base no numero de
tripulantes con certificacién profesional con pretensién de enrolar indicado na solicitude pola
persoa armadora. Dita resolucién serd exposta nos lugares e cos mesmos efectos que os
previstos no punto 2.1.

As alegacidns non se contestaran expresamente de xeito individualizado, ainda que, de ser o
caso, si se teran en conta para a puntuacion definitiva.

En caso de empate na puntuacion obtida e previamente & publicacion da resolucién coa
relacion definitiva das embarcacions seleccionadas e persoas armadoras, asi como das non
seleccionadas, este resolverase por sorteo en presenza das persoas afectadas pola dita
situacion, de acordo co apartado A.8 do anexo | da Resolucion do 4 de maio de 2016, da
Direccién Xeral de Desenvolvemento Pesqueiro, pola que se aproba o baremo para acceder as
modalidades de recursos especificos no permiso de explotacion das embarcaciéns, asi como
para elaborar as listas e actualizar os méritos para o incremento do numero de cotas de
captura para embarcacidns incluidas nun plan de xestion de recursos especificos.

Contra a resolucion que aprobe a relacion definitiva, que non esgota a via administrativa, a
persoa interesada podera interpofier recurso de alzada no prazo dun mes, contado desde o dia
seguinte ao da sua publicacion no taboleiro de anuncios do departamento territorial e na
paxina web http://www.mar.xunta.gal, ante o Conselleiro do Mar, de conformidade co
establecido nos artigos 121 e 122 da Lei 39/2015, do 1 de outubro.

3. Outorgamento da modalidade

As persoas armadoras das embarcacions seleccionadas deberdn presentar, no prazo maximo
de quince (15) dias habiles contados desde o dia seguinte ao da publicacion da relacion
definitiva, a seguinte documentacién para obtencién da modalidade e a asignacién final de

cotas & embarcacion:

a) Rol de despachos actualizado da embarcacion coa dotaciéon de tripulacién enrolada
nela.
b) Certificaciéns profesionais que correspondan as persoas tripulantes enroladas, agas no

suposto de autorizacidn expresa por parte das persoas tripulantes a Conselleria do Mar para a
consulta das certificacidons profesionais expedidas pola Conselleria do Mar. A autorizacion
expresa para a consulta destes datos realizarase empregando o anexo X da Orde do 30 de
decembro de 2015.

Se a documentacién non se presenta no prazo establecido, entenderase que desisten da sua
solicitude.

As embarcacidns cuxas persoas armadoras presentaran a documentacién outorgaraselles a
modalidade coa Unica asignacion posible de 2 cotas para mergullador. Se trala presentacién da
documentacion quedaran modalidades sen outorgar, estas asignaranse entre as embarcacions
restantes por orde de puntuacion.

Se unha mesma persoa tripulante, coa certificacion da titulacion correspondente, figura
enrolada en diferentes embarcaciéns seleccionadas no prazo de presentacion de
documentacion, a asignacién da cota de captura realizarase tan s6 @ embarcacién na que a
persoa tripulante conste coa data mas recente no despacho vixente.

Ademais, de acordo co disposto no Decreto 425/1993, do 17 de decembro, a Orde do 30 de
decembro de 2015 e a Resolucién do 18 de maio de 2020 da Direccion Xeral de
Desenvolvemento Pesqueiro, pola que se modifica a Resolucién do 4 maio de 2016, da
Direccién Xeral de Desenvolvemento Pesqueiro, pola que se aproba o baremo para acceder 3as
modalidades de recursos especificos no permiso de explotacién das embarcaciéns, asi como
para elaborar as listas e actualizar os méritos para o incremento do numero de cotas de
captura para as embarcacions incluidas nun plan de xestidn de recursos especificos, as persoas
armadoras das embarcacidns seleccionadas que presentasen a documentacién dentro do prazo
establecido deberan cumprir cos seguintes requisitos para a obtenciéon da modalidade no
permiso de explotacion e das cotas asignadas:

a) No caso de embarcacions que posuan cinco (5) artes ou modalidades no seu permiso de
explotacion, a renuncia a algunha delas.

b) Non ter sanciéns firmes en via executiva en materia de proteccion de recursos marifios,
pendentes de pagamento.

c) O/A armador/a da embarcaciéon non podera ser titular dun permiso de explotacion a pé
para recursos especificos, debendo renunciar a este no momento da obtencién da modalidade.
d) As persoas armadoras solicitantes deberan estar asociadas a entidade titular do plan

de xestion. No caso dun plan de xestidn conxunto estarase ao disposto no plan aprobado en
canto a distribucidn de prazas entre entidades, de ser o caso. Para o cumprimento deste
requisito presentarase unha certificacion da confraria de pescadores titular do plan de xestion.
Non sera necesario en caso de autorizacion a Conselleria do Mar para a sua consulta.

O departamento territorial ditard resoluciéon concedendo ou denegando a modalidade do
recurso especifico, conforme ao establecido no artigo 52 da Orde do 30 de decembro de 2015.

